
పలికి బొంకనివాఁడు భండనంబునను

పరరాజమత్తేభపంచవక్త్రుండు

నిరుపమప్రాభవ నిర్జరేంద్రుండు1090 

వితరణకర్ణుండు విఖ్యాతకీర్తి

క్రతుమంతుఁ డను పేరు గలవాఁడు వీఁడు

వరియించితేని దుర్వారసౌఖ్యములు

నిరతంబు చేకూరు నీలాహివేణి!

అనవుడా  మదిరాక్షి యటు మోముఁ ద్రిప్పఁ

గని సమ్మతముగామి కలవాణి యవల

నుండు నొక్క నృపాలు నువిదకుఁ జూపి

మండలేంద్రుఁడు వీఁడు మత్స్యభూవిభుఁడు

చాతుర్యగాంభీర్యశౌర్యధుర్యుండు

ఖ్యాతిమంతుఁడు సుప్రకాశుఁడన్ రాజు
1100. 

వీనిఁ బెండ్లాడవే విరిఁబోణి యనిన

పూనినవీరిదండ పూఁబోణి డించె

మనసు వీనెడ లేదు మదవతి కనుచు

కనుఁగొని కలవాణి కడిమి ముందరను

పేరోలగంబున్న పృథివీశుఁ జూచి

వారిజేక్షణ వీఁడు వంగభూవరుఁడు

సత్యకీర్తిసుతుండు సంజయాఖ్యుండు

కృత్త్యంబరుని చెంతఁ గినియక దనరు

వలరాజుచందంబువాఁ డిటు లెస్స

తిలకింపఁగదె వధూతిలకమా! వీని
1110. 

చెట్టఁ బట్టితివేని సిరులు భోగములు

మట్టుమీఱగఁ గల్గు మతమె నీ కనిన

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

